
Ṋotshi dzi thoma vhutshilo sa makumba. 
Makumba a thothonya, a vha sumbanḓila 
nahone nga murahu a vha ṋotshi.

Ṋotshi ndi zwikhokhonono zwi sa dzulisei. 
Mivhala yadzo ndi ṱaḓa kana musuku nyana 
na mitalo ya buraweni. Mivhili ya ṋotshi i na 
zwipiḓa zwiraru; ṱhoho, khana na thumbu. Dzi 
na maṱo maṱanu. Mavhili a hone ndi mahulu.

Dzi na milenzhe ya rathi. Iyo milenzhe i dovha 
ya katela mitshila yadzo, i fara zwithu na u 
kuvhanganya ṋunzwu.

Hu na ṋotshi nnzhi. Vhunzhi hadzo ndi ṋotshi 
dza mutoli.

Dzi dzula fhethu hune ha vha na khosikadzi.

Ṋotshi dzi funa fhethu hu re tsini na maluvha 
na miri. Afho fhethu hu katela ngadeni na 
ḓakani. Hune ha vha na maluvha manzhisa, 
ṋotshi dzi dzula hone.

Khosikadzi yadzo i kudzela makumba manzhi, 
nga zwenezwo ha engedzea tshivhalo tsha 
makumba,

Ṋotshi dzi a ṱavhanya u ita mutoli. Ṋotshi 
dza vhashumi dzi kunakisa vhudzulo, u 
kuvhanganya muvula na ṋunzwu. Dzi zwi itela 
u ṋea zwiḽiwa guma ḽa ṋotshi.

Ṋotshi dza mutoli dzi davhidzana nga u tshina. 
Musi dzi tshi vhona maluvha o nakaho, dzi a 
kungana nga u tshina. Izwi ndi ngauri maluvha 
ndi ane a dzi itela ṋunzwu.

Ṋotshi dzi ita mushumo wa ndeme wa u 
vhulunga mupo nga u thusa u alusa maluvha. 
Saizwo ṋotshi dzi tshi ḽa ṋunzwu, dzi 
kuvhanganya muvula nga milenzhe yadzo 
mivhili u bva kha ḽiṅwe ḽiluvha u ya kha ḽiṅwe.

Muṅwe muvula u a wa musi u tshi khou isiwa 
hayani. Izwi zwi ita uri maluvha a aluwe fhethu 
hunzhi.

Musi dzi tshi swika hayani dzi shumisa muvula 
na ṋunzwu, zwine zwa hwaliwa kha thumbu 
dzadzo dza mutoli.

Ṋotshi dza mutoli ndi zwikhokhonono zwi 
zwoṱhe zwine zwa ita zwiḽiwa zwa vhathu uri 
vha ḽe. Mutoli u a ḓifha. Tshiṅwe tshifhinga u a 
shumisiwa vhudzuloni ha swigiri. U dovha wa 
shumisiwa u alafha zwilonda nga u zwi ḓodza.

Musi ri tshi vhona ṋotshi dzi tshi fhufha, a ri 
humbule uri dzi ri itela mutoli, nahone ri ṱavhe 
maluvha.


